Чăваш чĕлхипе 3-4 классенче ирттермелли 

олимпиада ыйтăвĕсем

(чăваш шкулĕ)
1-мĕш ĕç. Тупмалли юмаха вула. Унăн тупсăмне шутласа çыр. Кунта  çут çанталăк пулăмĕн мĕнле паллисене шахвăртса каланине ăнлантарса çыр. Хăв та пĕр-пĕр çутçанталăк пулăмĕ çинчен тупмалли юмах хайласа çыр.
    Лăпкăн вĕçрĕ тÿперен,
    Йăлтăртатрĕ хĕвелпе.
Аллăм çине ÿкрĕ те

    Вăл çухалчĕ ерипен.
    Мĕн ку?
2. Текста вула.
 
Ялĕ пирĕн ял пекех. Сарлака урамăн икĕ енĕпе йăмра-хурăн кашласа ларать. Лăс туратсем айĕнче чĕнтĕрлĕ крыльцасем, вырăсла хапхасем курăнаççĕ. 


Ял вĕçĕнче тайăлчăк пĕччен пÿрт ларать. Кивĕ ĕнтĕ вăл, ишĕлесси кăна юлнă. Ун умĕнче икĕ ватă йăмра ларать. Йăмрасем айĕнче хуппа витсе хунă пĕрене купи. Пÿрт хыçĕнчех пахча пуçланать.

Çак урам, çак куç тулли тăван сăн таçта та аса килет. Çакăнта ачаран выляса ÿснĕ. Тăван ялăма час-часах тĕлĕкре  куратăп. Инçетре  чухне çуралнă кĕтесе нихăçанхинчен те хытăрах юратма вĕренетĕн. (А. Артемьев çырнинчен).

Калав темине шутласа çыр. Калава ят пар.

Ку калавра автор мĕн каласшăн пулнă? Калавăн тĕп шухăшне шутласа çыр.
3-мĕш ĕç. Антун умĕнхи текстран   виçĕ правилăпа çак тĕслĕхсене çырса илнĕ. Вăл вĕсене мĕнле правилăсемпе çырса илнĕ? Правилисене çырса хур.
1. Ялĕ, ял, ялăма, выляса.
2. Пĕччен, курăнаççĕ, ишĕлесси, хуппа, тулли.
3. Тайăлчăк, умĕнче, айĕнче, хыçĕнчех, нихăçанхинчен.
4. Йăмра-хурăн.
4-мĕш ĕç. Вĕрентекен ачасене  панă предложенири э сас паллисен тата [э]  сасăсен шутне палăртма хушнă.
Анна ку предложенире  2 э сас палли,  6 [э] сасă тесе шутлать. Марине 2 э сас палли, 7 [э] сасă тесе шутлать. Хĕр ачасенчен хăшĕ тĕрĕс шутлать? Ăнлантарса çыр.
Епле кăмăллăн янăрарĕç Петĕр Эйзин поэтăн сăввисем концертра.
5-мĕш ĕç. Ача вĕрентекен доска çине çырса панă сăмахсенчен çаксене икĕ ушкăна уйăрса çырса илнĕ. Вăл сăмахсене мĕне кура суйласа илнĕ?  Мĕне шута илсе  уйăрнă? Ăнлантарса çыр.
1) Улма-çырла, йытă-качка, урлă-пирлĕ, çăкăр-тăвар.
2) Кĕптĕркке, кĕскет, çĕклен, пĕлтерÿ.
6-мĕш ĕç.  Вĕрентекен ачасене çырма тата кантăр сăмахсемпе предложенисем йĕркелесе çырма хушнă. Акă Варукпа Анук тĕслĕхĕсем. Вĕсенчен хăшĕ ĕçе тĕрĕс пурнăçланă?  Тĕслĕхсенче мĕн кăсăкли асăрхарăн? Кашни тĕслĕхĕнче çак сăмахсем мĕнле пуплев пайĕ пулнине, пĕлтерĕшне çырса кăтарт. Хăв та çакăн пек пĕр мăшăр предложени тĕслĕхĕ шутласа çыр.
Варук тĕслĕхĕ.
1) Лартăм вулама, çырма,
2) Кăçал кунта акмарăмăр, çĕр кантăр.
Анук тĕслĕхĕ.
  1) Урама чĕнет çырма.
2) Кунта аксаччĕ пĕлтĕр кантăр,
7-мĕш ĕç.  Текста вула. Эсĕ кунта çитменлĕхсем асăрхамарăн-и?  Асăрхарăн пулсан йăнăшсене ăнлантар, тÿрлетсе çыр.
Хĕлле питĕ сивĕ. Çамрăк улмуççисем шăнма пултараççĕ. 

Ачасем улмуççисене çăлма шутларĕç. Вĕсем кĕреçесем илчĕç те пахчана тухрĕç.
Халĕ ĕнтĕ улмуççисем сивĕрен хăрамĕç. 

8-мĕш ĕç.  Мĕнле çын çинчен çакăн пек калаççĕ? Хуравĕсене çыр.
1) пуçĕнче çил шăхăрать;

2) йĕс пырлă;

3) ылтăн алăллă;

4) ун аллинче ĕç вĕрет;

5) кĕске турталлă;
6) кĕмĕл саслă.
9-мĕш ĕç. Ваттисен сăмахĕсене вĕçлесе çыр.
 1) Алăра ĕç пултăр, пуçра ... .
 2) Уруна йĕпетмесĕр ... .
 3) Ăс паракан нумай ... .
 4) Кушака кулă ... .
 5) Тытман пăши – ... .
 6) Ĕçрен куç хăрать, ... . 

  10-мĕш ĕç.  Кашни  ушкăнра ытлашши сăмаха тупса палăрт. Мĕншĕн çапла шутланине ăнлантар.
1. Ĕçчен, шутла, пулăçă, хура-шур, шĕшкĕлĕх.
2. Вулав, мухтав, мухтан, сăнав, тĕпчев.
3. Чăмăркка, вĕлтĕркке, хулкка, мăнтăркка.
